
Shri Sharada Devi Ashtakam

ஶ்ரீஶாரதா³தே³வ்யஷ்டகம்

ஶாரதா³ வரதா³ புண்யா ஸுதி³வ்யஜ்யோதிர்மண்டி³தா ।
ஸார்த⁴ம் ஶ்ரீராமக்ரு’ஷ்ணேந ஹ்ரு’த³யே மம திஷ்ட²து ॥ 1॥
யா ஶாரதா³ மர்த்யமலம் கரோதி

ஜ்ஞாநப்ரதா³ஸைவ ஸரஸ்வதீ ஹி ।
த்⁴யேயா ஸதா³ஸா ப⁴வப⁴ஞ்ஜநாய

ஜ்ஞேயா ப⁴வாநீ ஜநநீதி நித்யம் ॥ 2॥
இத்த²ம் ஸ்தவை:ஶ்ரீப்ரபு⁴-ராமக்ரு’ஷ்ணோ

யாமர்சயாமாஸ ஶுபா⁴ம் வரேண்யாம் ।
மாயாவ்ரு’தாம் ப⁴ஸ்மநிகூ³ட⁴़ வஹ்நிம்

ஸா மங்க³ளா மங்க³ளமாதநோது ॥ 3॥
ஸேவா பரம் பங்கஜபாணியுக்³மம்

ஶ்ரீராமக்ரு’ஷ்ணாய ச த³த்தசித்தம் ।
யஸ்யா: ப்ரஸந்நாஸ்யஸுஹாஸ்யபி³ம்ப³ம்

நித்யம் ஜநே ஸா கருணாம் த³தா⁴து ॥ 4॥
லஜ்ஜாவகு³ண்ட²நவதீ பதிகே³ஹலக்ஷ்மீ:
ஸா ஷோட³ஶீதி லலநாஸு லலாமபூ⁴தா ।

பூஜாமக்³ரு’ஹ்ணத³ப⁴யா ஸத³யா ஸ்வபத்யு:
மக்³நா ஸமாதி⁴ ஜலதௌ⁴ க²லு பா⁴வலீநா ॥ 5॥

யா கோ⁴ஷிதார்சந பரைஸ்து நரேந்த்³ரமுகை:²
காலீதி கல்மஷஹரீதி ஜநநீ ச ஸாக்ஷாத் ।

ப்ரத்யக்ஷக³ம்யபரமாத்³பு⁴தமூர்தரூபா
ஸத்³யோ ப⁴யம் ஹரது ஸா ப⁴வபீ⁴திபீ⁴ரோ:॥ 6॥

தேஜ: புஞ்ஜதப: ப்ரபா⁴வவிப⁴யா தே³தீ³ப்யமாநா ஸதா³
ஹஸ்தாப்³ஜே ஜபமாலிகாம் த்⁴ரு’தவதீ கல்யாணயஜ்ஞே ரதா ।

ஶ்ரீஶாரதா³தே³வ்யஷ்டகம்

ஶஶ்வத்³ப⁴க்தஜநே த்வநுக்³ரஹகரீ புண்யப்ரதா³ மோக்ஷதா³
க³ங்கா³தோயஸமா ப்ரஸாத³நிலயா ஶ்ரீ ஶாரதா³ பாது ந:॥ 7॥

லோலாதே³ஹத⁴ரீ ஸதா³ஸஹசரீ ஶ்ரீ ராமக்ரு’ஷ்ணஸ்ய யா
தே³வேஶஸ்ய யுக³ப்ரயோஜநவஶாத் ஸாக்ஷாத் ஜக³த்³தா⁴த்ரிகா ।

த⁴ர்மஸ்தா²பநஹேதவே த்⁴ரு’தவபுர்நேதும் ஜநாந் ஸத்பத²ம்
ப⁴க்திம் மோக்ஷப²லம் ஸக்ரு’த்³ விதரிதும் ஸாம்பா³ ப்ரஸீத³த்வஹோ ॥ 8॥

இதி அத்⁴யாபிகா டா³ॅ (குமாரீ) க்ரு’ஷ்ணா ப³ந்த்³யோபாத்⁴யாயா (ஏம. ஏ. (ட³ப³ல) பீ-
ஏச। டீ³.)

விரசிதம் “ஶ்ரீஶ்ரீஶாரதா³தே³வ்யஷ்டகம்”ஸம்பூர்ணம் ।

